ERESIA CATARA

Versi e musica di Mauro Geraci

Dall’omonima novella di Luigi Pirandello

Pirandellu è lu scritturi

e iu su’ Mauru Giraci,

cantastorie e prufissuri

chi vi canta ‘n santa paci

sta nuvella cu stupuri,

è muderna e nta la braci

iu ci ciusciu e lu russuri

torna a ‘vvampa assai salaci.

Bernardinu prufissuri,

di cugnomu Lamis era,

ottant’anni senza amuri

porta u studiu pi bannera.

Supra i libri tutti l’uri

la sò testa una miniera, 

jornu e notti lu suduri

ci sculò, fici carriera.

Ordinariu alla Sapienza,

Storia di li riligioni

l’insignava, cu pacienza

si scriveva li lizioni.

Ma i studenti pi cuscenza

cchiù muderni vonnu ‘i scoli

e a seguiri la so scienza

sulu Ciotta e Vannicoli.

Il professore, ormai da molto, aveva pochissimi studenti che, invece, preferivano frequentare le lezioni di materie moderne… e sottovalutavano la storia delle religioni… Bernardino Lamis però continuava a fare lezioni eccezionali come sempre e per prepararle quasi non mangiava, non beveva e non dormiva…

Dui studenti, ‘na docenza,

dicia Lamis troppu spissu:

«Iu non fazzu mai licenza

a lizioni a fazzu u stissu!»

Poi a la casa con urgenza,

la so facci un crucifissu,

a manciari non ci penza 

supra i libri resta affissu.

Ogni tantu d’a sacchetta

un viscottu lu tirava,

lu ‘nfilava in tutta fretta

nta la vucca e arripigghiava.

Pi la cena na galletta,

na bivuta e s’abbacchiava

nta dda seggia troppu stretta

china l’aula la sugnava.

Di tant’anni sta scenetta,

ogni ghiornu stu custumi,

sempri ‘a stissa la scaletta

parturiu dui gran vulumi.

Tuttu scrissi sulla setta

dei Catari e desi lumi,

ogni tomu ‘na saetta

e ci parsi ch’era un numi.

Dopo anni e anni di questa vita di studio e di ricerca finalmente il professore pubblica due grossi tomi sulle prospettive eretiche dei Catari… Pensate che per scrivere quest’opera a un certo punto dovette abbandonare la sua casa di sette stanze piene di libri perché invase dalla famiglia del fratello (moglie  e sette figli!) che nel frattempo da Napoli si era trasferito a Roma e aveva chiesto temporanea ospitalità. Lamis scappa, portandosi alcune casse di libri, in un appartamentino di due stanze affittato per l’occasione…

‘Mpiccicatu a scrivania,

dopu anni ‘i malavita,

pubblicata in libriria

vitti l’opira cumprita.

Pinsau: «Nuddu cchiù di mia

vinci oggi la partita,

e dei Catari la vita

s’ha studiari supra a mia!»

E mishinu cuntinuava

li lizioni botta a botta,

ma a sintillu cu ci stava?

Sulu Vannicoli e Ciotta.

Però un ghiornu ca turnava

la pirdiu pricisu a rotta,

lu giurnali si sfugghiava

e sbiancau comu ricotta.

Quel giorno fu un giorno tristissimo per Lamis… Leggendo un giornale apprese della traduzione in Italia di una recente opera dello storico delle religioni tedesco Hans Von Grobler cui era dedicato una lunghissima recensione… Laddove la cultura italiana aveva totlamente ignorato il suo lavoro, il procincialismo esterofilo aveva invece premiato lo sconosciuto Von Grobler… ma sentite, signori, come ci rimane male Lamis quando scopre di non essere stato neppure preso in considerazione da quella specie di intellettuale tedesco che si vantava di avere trovato la vera chiave interpretativa della religione dei Catari…

Sei culonni ‘ntitulati,

ogni littra n’architravi

tri ritratti ‘mpaginati

e lu Pantheon ‘mmanu cc’havi.

«Di Von Grobler la truvati

dei Catari a vera chiavi

nta sti scritti oggi stampati,

li liggiti e siti bravi».

«Oh distinu mè infilici -

dissi Lamis zittu e mutu -

se un tedescu parra e dici

nta lu munnu è canusciutu.

‘Nveci iu chi mi lu fici

un gran culu e senza aiutu

restu sulu e senza amici,

mancu dignu d’un salutu.

Oh chi Italia è maliditta!»

Ripeteva in libreria

cu l’occhiali misu a dritta

‘ccatta ‘u libbru e, tuttavia,

nta na nota fitta fitta

lu so studiu accumparia

liquidatu cu na scritta

e non c’è in bibliugrafia.

Lamis pensa: «Gran curnutu!

Stu tedescu l’ha pagari!»

e cumincia arrisulutu

na lizioni a priparari.

Cchiù d’un misi fu sbannutu,

senza biviri e manciari,

scrissi un saggiu assai puntutu

chi lu voli cunfutari.

Lamis comincia a scrivere una densissima lezione-vendetta per confutare il tedesco almeno davanti a Ciotta e Vannicoli… ma la lezione viene troppo lunga e lui fatica molto per accorciarla e farla stare nelle due ore previste…
Vinti paggini ci vinni

sta lizioni troppu china,

ci cuntau tutti li pinni

ai Catari e a la duttrina.

E accussì cu li so ‘ntinni

l’arriddussi a na duzzina

ma era longa e cu li pinni

la ristrinci a na dicina.

Non ha paci u prufissuri,

non sa cchiù ‘nzoccu tagghiari,

havi a stari nta ddu’ uri

sta lizioni sui Catari.

E ci scula lu suduri

‘nzinu ‘o jornu di cuntari

ai studenti lu rancuri

pi Von Grobler magari.

Dopu tantu arrinisciu,

quattru paggini tagghienti

nta la borsa li mittiu

pi li dui bravi studenti.

Ma ddu jornu vosi Diu

ca lu cielu era inclementi,

mancu fu ca iddu nisciu

acqua e trona tempu nenti.

Il giorno in cui doveva tenere quella lezione si scatenò a Roma il diluvio universale… forse era Von Grobler che cercava di fermare Lamis che si recava all’università come fosse Rinaldo in campo.

Si vagnava puvareddu,

friddu, grandine e timpesta,

ci vulava lu cappeddu,

janca sventula la cresta.

Però dintra lu cirveddu

lu pinseri fissu resta,

a Von Grobler un marteddu

ci lu voli dari ‘n testa.

Dopu un’ura spidduzzatu

arrivau lu puddicinu,

scutuliava a perdiciatu

una pinna ogni gradinu.

Nto purtuni allafannatu

chiudiu prestu l’ombrillinu

e scappò tuttu ‘nzuppatu

dintra all’aula lu mischinu.

Grapi a bursa, era strammatu,

cu l’affannu nta la gula,

pigghia i fogghi già assittatu

cu lu nasu ca ci scula.

Nta ddu scuru assai annorbatu

l’occhi ‘nterra comu mula,

supra a cattedra paratu

pi parrari all’aula sula.

Il professore era pronto a vedere le solite facce di Vannicoli e Ciotta ma sentite che succede… Una visione… Un’allucinazione dovuta alla tensione, al freddo, alla stanchezza…

Stava già pi declamari,

jsau l’occhi di faina,

di studenti tutti pari

vitti l’aula china china.

E ci vinni di pinsari,

cu la gioia nta la schina:

«Sunnu ccà per onurari

la me opra stamatina!»

Dda gran fudda parsi vera,

la stanchizza ci svampau

comu fa la primavera

cu l’invernu ca passau.

E pareva ciminera,

di la cattedra sparau

li paroli a mitragghera,

ai studenti li strammau.

E invece? Sentite qual era la realtà!

‘Nveci Ciotta c’era sulu

chi dicia: «Ma ch’è pazzu!

E’ ‘ncantatu e parra sulu!

Nuddu c’è, mancu p’u cazzu!»

Mentri Lamis era un mulu,

cu gran gesti com’un razzu

la lizioni sulu sulu

siguitava e non è pazzu.

Nta ddi seggi, me signuri,

li ‘mpermeabili a sculari

cu ddu scuru u prufissuri

li scanciau pi li scolari.

E parrava cu fururi,

a gran vuci e gesti chiari

‘nfacci a un pubblicu d’onuri

misu dda pi sgucciulari.

Li studenti di dirittu,

dintra all’aula ch’era a latu,

cu ddu tempu malidittu

li cappotti hannu appujatu,

accussì ca a capufittu,

di li nervi carricatu,

Lamis arriva drittu e drittu,

pi la genti l’ha scanciatu.

Declamava l’eresia

dei Catari u prufissuri,

ch’era sulu non sapia,

senza rosi e mancu ciuri.

Finu a quannu tintinnia

la campana cu clamuri,

fora a fudda ca niscia

e iddu resta senza amuri.

Si firmaru a vucca aperta

li studenti babbasotti,

Lamis seguita e disserta

a impermeabili e cappotti…

… il manicheismo, o signori, il manicheismo, in fondo, che cosa è? Ditelo voi! Ora, se i primi Albigesi, a detta del nostro illustre storico tedesco, signor Hans von Grobler…

Di la fini misi all’erta

ci su’ puru li giubbotti,

un applausu a scena aperta

fa la pioggia fiotti a fiotti.

Di lu geniu d’Agrigentu

sta nuvella è ancora attuali

picchì ‘a storia, si stai attentu,

torna sempri tali e quali.

E si oggi sì scuntentu

chi lu munnu è senza ali,

‘scuta a Lamis un mumentu

e finisci u timpurali.

Leggi libbra, studia, scrivi,

dacci ciatu a la puisia,

lu sapiri renni vivi

ed ammazza a tirannia.

Lu tirannu si la bivi

di l’Italia ‘a meludia

ma su tu non ti nni privi

canti forti comu a mia.

